
Graf Simon von Zweibrücken, Herr von Eberstein, entsagt seinen
lehensherrlichen und sonstigen Rechten an der von der Wittwe seines
Dienstmannes, des Ritters Albert Trescher, dem Kloster Herrenalb

kaufsweise abgetretenen Vogtei über Güter des Klosters in Nußbaum.

Ohne Ortsangabe, 1262.

Sy. comes Gemini Pontis et dominus in Eberstein universis presentem lit-
teram inspecturis geste rei noticiam atque fidem. Que ad perpetuam ordinata
sunt utilitatem, ne processu temporis ab humana labantur noticia, litterarum
solent indiciis eternari. Noscant igitur presentes et sciant posteri, quod cum
dilecti nobis in Christo C. abbas et conventus in Alba, Cysterciensis ordi-
nis, Spirensis diocesis, in bonis que habent in Nvsbovm per bone memorie
Al. dictum Trescharium, militem ministerialem nostrum, frequenter oppressi
fuissent et affecti diversis gravaminibus et iacturis occasione cuiusdam advo-
catie, quam se asserebat in bonis predictis habere, [i]idem fratres in Alba pro
huiusmodi redemptione vexationis cum relicta dicti Trescharii contractum
fecerunt per titulum emptionis, ita quod eadem matrona vendidit eisdem ab-
bati et conventui ius advocatie cum pertinentiis suis et honore et districtu,
iure et utilitate, sicut idem Trescharius habebat in terminis ville predicte sive
in curiis sive in campis, in pascuis et in silvis, in viis et inviis, pro XXXIIII
libris Hallensium, quam inquam pecuniam eidem matrone numeraverunt seu
etiam persolverunt. Verum quia dictum ius advocatie cetereque connexitates
superius expresse pro feodo tenebantur a nobis, nos ad petitionem partium
dicte venditioni ex causa necessaria facte liberaliter duximus annuendum ab-
dicantes a nobis dominium et quicquid iuris habuimus in bonis prefatis ac ea
libera donatione inter vivos transferimus videlicet in abbatem et conventum
iam dictum. Preterea pro futuris dispendiis precavendis ex hoc, si forte pueri
masculi eiusdem matrone, qui nondum puberes annos attigerant tempore me-
morati contractus, postquam pervenerint ad etatem adultam, id quod provide
gestum est irritare voluerint, nos personam nostram et D. et Bert. fratres de
Vrovdenstein, C. de Owenshein, Cvnonem de Kvnegespach, generum ipsius
matrone, milites, item Bert. dictum Aridum, Bvr. dictum Widenhuber, Wez-
zelonem dictum Levs et H. filium preconis, cives in Bretheim, sub cautione
fideiussoria in solidum obligamus, quod ad impendendum expressum consen-
sum dicto contractui efficaciter inducemus eosdem heredes, presertim cum Al.
filius suus tempore dicti contractus in matura existens etate ipsum iam viva
voce duxerit approbandum. Insuper ad pleniorem ratihabitionis certitudinem

predicta matrona predium et curiam sita in Dietensheim nomine ypothece,
quod vulgo dicitur underphant, assignavit abbati et conventui sepedictis sub
ea forma: si predicti pueri postquam adoleverint noluerint consentire con-
tractui, dicta ypoteca cedat ipso iure libere et absolute in usus proprietatem
et utilitatem abbatis et conventus in Alba, salva eis nichilominus actione
contra prefatos fideiussores pro dampnis et interesse occasione premissorum
perpessis. In cuius rei evidentiam presentem cedulam sigillo nostro fecimus
conmuniri.

Acta sunt hec anno domini Mo. CCo. LXIIo.

—

Der Textabdruck folgt dem Original.

Ein Bruchstück des runden Ausstellersiegels von rotem Wachs ist erhalten (IV. A.
2): In einem Schild die ebersteinische Rose; von der Umschrift nur noch + SI . . . .

